
1. ՀԻՄՆԱՎՈՐՈՒՄ

«Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» ՀՀ  կառավարության  որոշման  նախագծի  
1.1. Անհրաժեշտությունը 

Վերը նշված որոշման նախագծի (այսուհետ` Նախագիծ) ընդունման անհրաժեշտությունը պայ​մա​նավորված է «Հայաստանի Հանրապետության բյուջետային համակարգի մասին» ՀՀ օրեն​քի 23-րդ հոդվածի 4-րդ մա​սի պահանջով, ըստ որի պետական բյուջեի մասին օրենքն ուժի մեջ մտնելուց հե​​տո​ 45 օրվա ըն​թացքում ՀՀ կառավարությունը սահմանում է պետական բյուջեի կատարման եռ​ամս​​յ​ակային հա​մամասնությունները: 

1.2. Ընթացիկ իրավիճակը և խնդիրները

«Հայաստանի Հանրապետության 2011 թվականի պե​տական բյուջեի մասին» ՀՀ օրենքը ՀՀ Ազ​գային ժողովի կողմից արդեն իսկ ընդունվել է (2010 թվականի դեկտեմբերի 9-ին), ուստի Նախագծով առաջարկվում է սահմանել ՀՀ 2011 թվականի պետական բյուջեի կա​տար​​ման եռամս​յակային հա​մա​մաս​նությունները, ինչպես նաև այդ տարվա պետական բյուջեի կա​տա​րումն ապա​հովող միջո​ցա​ռում​ները: 

1.3. Տվյալ բնագավառում իրականացվող քաղաքականությունը

Նախագծում ներկայացված ՀՀ 2011 թվականի պետական բյուջեի կատարման եռամս​յա​կա​յին համամասնությունների հիմքում դրվել են ՀՀ կառավարության 2010 թվականի դեկ​տեմ​բե​րի 9-ի նիս​տին կառավարության անդամներին ներկայացված սկզբունքները: Նախագծի ընդունումը չի հան​գեց​նում կառավարության կողմից տարբեր ոլորտներում իրականացվող քաղաքականության փո​փո​խություն:
1.4. Կարգավորման նպատակը և բնույթը 

Նախագծի ընդունմամբ առաջարկվող կարգավորման նպատակն է ապահովել տվյալ տարվա պետական բյուջեի կատարման կազմակերպումը` այդ նպատակով պետական կառավարման մար​մին​ներին համա​պա​տասխան հանձնարարականների տրման միջոցով:  

1.5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ ֆինանսների նախարարության կողմից: ՀՀ կառավարության հանձ​նա​րարությամբ պետական կառավարման մարմինները ներկայացրել են իրենց դիրքորոշումը Նա​խագծի նախնական տարբերակի նկատմամբ: Նա​խագ​ծում հաշ​վի են առնվել պե​տական կառա​վար​ման մարմինների կողմից դրա​նից հետո արված գրեթե բոլոր առաջար​կու​թ​յուն​նե​րը: 

1.6. Ակնկալվող արդյունքը

Նախագծի կիրառման դեպքում կապահովվի ՀՀ 2011 թվականի պետական բյուջեի բնականոն կա​տար​​ումն ըստ սահմանված եռամս​յակային հա​մա​մաս​նությունների, ինչպես նաև պետական կա​ռա​վարման մարմիններին կտրվեն հստակ հանձնարարականներ` այդ տարվա պետական բյուջեի կա​​տա​րումն ապա​հովելուն ուղղված միջոցառումների իրականացման վերաբերյալ:

1.7. Այլ տեղեկություններ 

Բացի ՀՀ 2011 թվականի պետական բյուջեի կատարման եռամսյակային հա​մա​մասնութ​յուն​​ների սահմանման, Նախագծով առաջարկվում է`

1. սահմանել դա​տա​կան ակ​տերի հար​կադիր կատարողի և քրեակատարողական ծառայողի 2011 թվականի բա​զա​յին պաշ​​տոնային դրույ​քաչափերը` «Դատական ակտերի հարկադիր կատա​րումն ապահովող ծառայության մասին» և «Քրեա​կա​տա​րողական ծառայողի մասին» ՀՀ օրենքներին համապատասխան. 

2. սահմանել, որ «Հայաստանի Հանրապետության 2011 թվականի պետական բյուջեի մա​սին» ՀՀ օրենքին համապատասխան պետական բյուջեի միջոց​նե​րի հաշվին ֆի​նանսավորման են​թակա կա​պի​տալ շինարարության կամ հիմնանո​րոգ​ման աշ​խա​տանք​ների սահմանված կար​գով փոր​ձա​քննութ​յուն անցած և հաստատված նա​խագծա​նա​խա​հաշվային փաստաթղթերի հա​մաձայն 300 մլն դրա​մից ոչ պակաս չա​փով նախահաշվային ար​ժեք ունեցող օբյեկտների ցանկը հաս​տա​տում է ՀՀ կառավարությունը: Այդ կապակցությամբ պետական կառավարման մարմիններին առաջարկվում է մինչև 2011 թվականի ապրիլի 1-ը նման օբյեկտների ցանկը սահմանված կարգով ներկայացնել ՀՀ ֆի​նանս​​​ների նախարարություն` վերջինիս կողմից դրանք ամփոփելու և ՀՀ կառավարության հաս​տատ​մանը ներ​կա​յացնելու համար.

3. սահմանել, որ`
ա) Ռուսաստանի Դաշնության կողմից Հայաստանի Հանրապետությանը 2009 թվա​կա​նին տրա​մադր​ված պետական վարկի միջոցների հաշվին պետական բյուջեից տրամադրված (տրա​մադր​վե​լիք) բյուջետային վարկերի վերադարձից ստացվող գումարները մուտքագրվում են կա​յու​նացման դե​պոզիտային հաշվին.

բ) որ ՀՀ կառավարության 2009 թվականի հունիսի 26-ի N 717-Ա որոշմամբ ՀՀ 2010 թվականին պե​տական բյու​ջեից տրա​մադր​ման համար նախատեսված այն վարկերի գումարները, որոնք 2010 թվա​​կա​նին չեն տրա​մադր​վել, տրամադրվում են 2011 թվականին:

գ) հիմք ընդունելով աղետի գոտում երկրաշարժի հետևանքով անօթևան մնացած ընտա​նիք​նե​րին բնակարաններով ապահովելու ծրագրի շրջանակներում կնքված «Պետության կա​րիք​ների հա​մար բնա​կարանների և սպասարկման օբյեկտների ձեռքբերման՚ պետական գնման  պայ​մա​նագ​րերը կա​պա​լառու կազմակերպությանը «Բնակարանային շինարարություն» ծրագ​րով աղետի գո​տում ան​օթևան մնացած ընտանիքներին բնակարաններով ապահովելու նպա​տակով անշարժ գույ​քի ձեռք​բեր​ման համար նախատեսված հատկացումների հաշվին տրամադրվում են կանխա​վճար​ներ:

դ) «Հայաստանի Հանրապետության 2011 թվականի պետական բյուջեի մասին» ՀՀ օրեն​քով նա​խա​տեսված պետության կողմից Երևանի քաղաքապետին պատվիրակված լիա​զո​րու​թ​յուն​ների ֆի​նանսավորման ծրագրերի գծով սահմանված բյուջետային հատկացումների գլխա​վոր կար​գա​դրի​չի իրավունքները վերապահվում են Երևանի քաղաքապետին. 

4. հաստատել ՀՀ Ազգային ժողովի ընտրություններում 3 և ավելի տոկոս ձայն հավաքած կու​​սակ​ցություններին և կուսակցությունների դաշինքներին «Կուսակցությունների մասին» ՀՀ օրեն​​​​քին հա​​մապատասխան նյութական աջակցության համար «Հայաստանի Հանրապետության 2011 թվա​կա​​նի պետական բյու​ջեի մասին» ՀՀ օրենքով նախատեսված հատկացումների բաշ​խումն ըստ առան​ձին կուսակ​ցութ​յուն​ների.

5. հաստատել ըստ առանձին գերատեսչությունների ՀՀ 2011 թվականի պետական բյու​ջե​ով նա​խատեսված պետական գնումների անվանացանկը, ինչպես նաև ՀՀ 2011 թվականի պե​տա​կան բյու​ջեի ծախսային ծրագրերի իրականացումը բնութագրող արդյունքի ցուցանիշների եռամս​յա​կային կան​խատեսումները.  

6. հանձնարարել պետական կառավարման մարմիններին`

1) յուրաքանչյուր եռամսյակի ավար​տից հե​տո 25-օրյա ժամկետում ՀՀ կառավարություն ներ​կա​յացնել բացատրագիր իրենց կող​մից ղե​կա​վար​վող մարմինների կողմից իրականացվող ծրագրերի գծով սահմանված բյու​ջե​տա​յին հատ​կա​ցում​նե​րի եռամսյակային (աճողական) սահմանաքանակների թե​րի իրացման պատ​ճառ​նե​րի վերաբերյալ, ինչ​պես նաև տեղեկատվություն այդ սահ​մա​նա​քա​նակ​նե​րի թերի իրաց​ված մա​սի 2011 թվականի մնացած ժամանակահատվածում իրաց​ման գծով ձեռ​նարկ​ված մի​ջոցների կամ այդ մասի հետագա իրաց​ման աննպատակահարմարության կամ ան​հնա​րի​նու​թ​յան մասին.

2) ձեռնարկել բոլոր անհրաժեշտ միջոցները` ՀՀ 2011 թվա​​կա​նի պետական բյուջեով նա​խա​տես​ված` արտաքին աղբյուր​նե​րից վարկերի և պաշ​տո​նական դրա​​մաշնորհների ստացման նախա​պայ​ման​ների ապահովման հա​մար.

3)  ՀՀ 2011 թվականի կապիտալ շի​նարա​րու​թյան և հիմնանորոգման ծախ​սերի պետական պատվերով նա​խա​տեսված առանձին օբյեկ​տների գծով սահմանված հատ​​​կացումների գումարների և դրանց նա​խա​հաշ​վային ար​ժեքների միջև դրական տար​բե​րութ​յան և (կամ) մրցույթների արդ​յունք​նե​րով տնտես​ված գումարների առաջացման դեպքում ՀՀ կառավա​րութ​յուն ներկայացնել ՀՀ փոխ​վար​չա​պետ, տա​րած​քա​յին կառավարման նախարարի ու ՀՀ ֆի​նանս​​ների նախարարի հետ համա​ձայ​նեց​ված առա​ջար​կու​թյուն ազատ​​ված բյուջետային հատկացումների օգ​տա​գործ​ման ուղ​​​ղությունների վե​րա​բեր​յալ.

4) սահմանել խիստ հսկողություն ենթակա հիմնարկների կողմից իրականացվող ծախսերի նկատ​​​​​մամբ, կանխել և թույլ չտալ հաստատված նախահաշիվների առանձին ծախսային հոդ​ված​ների նկատ​մամբ փաստացի ծախսերի գերազանցում.

7. հանձնարարել պետական սեփականություն հանդիսացող բաժնետոմս (բաժնեմաս) ունե​ցող ըն​կերությունների բաժնետիրոջ իրավասություններ իրականացնող` ՀՀ կառավարութ​յան կող​մից լիա​​զորված մարմինների ղեկավարներին ապահովել` ՀՀ կառավարության 2001 թվա​կա​նի դեկ​տեմ​բե​րի 5-ի N 1194 որոշմամբ սահմանված չափով և հաստատված կարգով ու ժամ​կետ​նե​րում շա​հու​թա​բա​ժինների վճարումը ՀՀ 2011 թվականի պետական բյուջե, ինչպես նաև պետա​կան սեփա​կա​նու​թ​յուն հանդիսացող բաժնետոմս (բաժնեմաս) ունեցող ընկերություն​ների ֆինան​սա​տնտեսական գոր​ծու​նեության արդյունքում ստացված` պետական բաժնեմասին համա​պա​տաս​խանող զուտ շա​հույ​թից շա​հութաբաժինների գծով ՀՀ պետական բյուջեի նկատ​մամբ առա​ջա​ցած պարտքերի մարումը. 

8. «Հայջրմուղկոյուղի» և «Նոր Ակունք» փակ բաժնետիրական ընկերությունների ֆինան​սա​կան առող​ջացմանը նպաստելու նպատակով`

1) «Հայջրմուղկոյուղի» և «Նոր Ակունք» փակ բաժնետիրական ընկերություններին ազատել Հա​մաշ​​​խարհային բանկի, Վերակառուցման և զարգացման եվրոպական բանկի և Գերմանիայի զար​գաց​ման բանկի վարկային ծրագրերով նախատեսված` մինչև 2012 թվականի հունվարի 1-ը վար​կերի սպասարկման (տոկոսավճարների) վճարման գծով առաջացած պար​տա​վորու​թ​յուն​ներից.

2) Վերակառուցման և զարգացման եվրոպական բանկի աջակցությամբ իրականաց​վող Սևա​նա լճի բնապահպանական ծրագրի շրջանակներում կնքված ենթավարկային պայմա​նագ​րով մինչև 2011 թվականի դեկտեմբերի 31-ը «Հայջրմուղկոյուղի» փակ բաժ​նե​տիրական ընկերու​թ​յան կող​մից մար​ման ենթակա ենթավարկի հիմնական գու​մարի մարման պարտավորությունը հե​տաձ​գել մինչև 2012թ. հունվարի 1-ը:

9. ՀՀ պաշտպանության նախարարին, ՀՀ կառավարությանն առընթեր ոստի​կա​նության պե​տին, ՀՀ կառա​վարութ​յանն առընթեր ազգա​յին անվտանգության ծառայության տնօրենին, ՀՀ ար​դա​​րա​​դատության նախարարին, ՀՀ արտակարգ իրա​վի​ճակ​նե​րի նախարարության Հայաստանի փրկա​րար ծառայության տնօրենին, ՀՀ կառավարությանն առ​ըն​թեր ազգային անվտանգության ծա​ռա​յության պե​տական պահպանության ծա​ռա​յության պետին մինչև 2011 թվականի հունվարի 15-ը ՀՀ ֆի​նանսների նախարարին ներկայացնել առա​ջար​կու​թ​յուն​ներ` նշված մարմինների զին​ծա​ռա​յող​նե​րին (բա​ցա​ռու​թյամբ պարտադիր զին​վո​րա​կան ծա​ռայողներին) և զին​վո​րա​կան կոչում չունեցող աշ​խա​տող​նե​րին վճարվող լրավճարների, հավե​լա​վ​ճար​​նե​րի և պարգևատրումների չափերի վե​րա​բեր​յալ ՀՀ կառավարության 2007 թվա​կա​նի դեկտեմբերի 13-ի N 1554-Ն և 2005 թվականի դեկ​տեմ​բե​րի 29-ի N 2323-Ն որոշումների համապա​տաս​խա​նա​բար 2-րդ կետի 2.1 ենթակետի և 3-րդ կետի պա​հան​ջ​ներն ապահովելու համար:

10. հանձնարարել Նախագծի N 11 հավելվածում («Հայաստանի Հանրապետության 2011 թվա​կա​նի պետական բյուջեի մասին» ՀՀ օրենքով սահմանված ծախսային ծրագրերի իրականացումը բնու​թագ​րող արդ​​յուն​քի ցուցանիշների եռամսյակային կանխատեսումները) ընդգրկված պետական կա​ռա​վարման մարմին​նե​րի ղե​կա​վար​նե​րին` բյուջետային հաշվետվություններ ներկայացնելու համար սահմանված կար​գով ՀՀ ֆինանսների նախարարություն ներկայացնել եռամսյա​կա​յին հաշվետվու​թ​յուններ այդ հավել​վա​ծի` իրենց կողմից ղեկավարվող մար​միններին համա​պա​տաս​խանող աղյուսակ​նե​րում նշված արդ​յուն​քի ցուցանիշների կա​տարման վերաբերյալ:
11. հանձնարարել ՀՀ ֆի​նանս​​ների նախարարին մեկամսյա ժամկետում ՀՀ կառավարության անու​նից Լեռ​նա​յին Ղարաբաղի Հանրապետության կառավարության հետ կնքել պայմանագիր ՀՀ 2011 թվականի պետական բյուջեից ԼՂՀ-ին` մինչև 2015 թվականի հունվարի 1-ը մարման ժամ​կե​տով, տա​րե​կան 0,01 տոկոս տո​կո​սա​դրույ​քով 35,357,944.3 հազ. դրամ բյուջետային վարկ տրա​մադ​րելու մասին.

12. ՀՀ օրենսդրությամբ ՀՀ կառավարությանը վերապահված իրավասության սահմաններում ՀՀ 2011 թվականի պետական բյուջեում կատարել հատկացումների որոշ վերաբաշ​խում​ներ կապված պե​տա​կան բյուջեի ընդունումից հետո ՀՀ կառավարության կողմից առանձին որո​շում​ների ըն​​դուն​ման, ինչպես նաև պետական կառավարման մարմինների` իրենց կողմից իրա​կա​նաց​վող ծրագ​րերի շուրջ արված առաջարկութունների հետ.   

13. ՀՀ առողջապահության նախարարությանը ՀՀ 2011 թվականի պետական բյուջեով նա​խա​​տես​ված ՀՀ կառավարության պահուստային ֆոնդից հատկացնել 300.0 մլն դրամ գծային շտապ բուժօգնության ավ​տո​մե​քե​նա​ներ, բժշկական սարքավորումներ և բժշկա​կան նշա​նա​կության կահույք ձեռք բերե​լու նպա​տա​կով.

14. ՀՀ օրենսդրությամբ ՀՀ կառավարությանը վերապահված իրավասության սահմաններում «Հա​յաստանի Հանրապետության 2011 թվականի պետական բյուջեի մասին» ՀՀ օրենքով սահ​մանած պե​տական բյուջեի ծախ​սե​րի` Համաշխարհային բան​​​կի աջակցությամբ իրականաց​վող կենսական նշա​​նակության ճանապարհների բարելավման ծրագ​​րի երկրորդ լրացուցիչ ֆի​նան​սավորման ծրագ​րին ՀՀ կա​ռա​վա​րության համա​ֆինան​սա​վոր​ման մասով և եկամուտների` հար​կերի մասով տա​րե​կան ցուցանիշները ավե​լացնել` շուրջ 0.4 մլրդ դրամով (ըստ վարկային հա​մա​​ձայ​​նագրի ՀՀ կա​ռա​վա​րության համաֆինանսավորման միջոցները հատկացվում են ծրագ​րի իրա​կանացման հետ կապ​ված հարկերը վճարելու համար):

Նախագծով առաջարկվում է պետական կառավարման մարմիններին տալ նաև մի շարք այլ` ՀՀ 2011 թվականի պետական բյուջեի բնականոն կատարման ապահովմանն ուղղված հանձնարա​րա​​կան​ներ:

2. ՏԵՂԵԿԱՆՔ

Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագծի ընդունումը չի հանգեցնում «Հայաստանի Հանրապետության 2011 թվա​կանի պե​տա​կան բյուջեի մասին» ՀՀ օրենքով սահմանած պետական բյուջեի եկամուտների և ծախ​​սե​րի տա​րե​կան ցուցանիշների էական ավելացմանը կամ նվազմանը: Նախագծի ընդունումը չի հանգեցնում նաև համայնքների բյուջեների եկամուտների և ծախ​​սե​րի էական ավելացմանը կամ նվազմանը: Նա​խագ​ծի ընդունման դեպքում նրա ֆիսկալ ազդեցությունը զրոյական է:
3. ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունման առնչությամբ Նախագծի համաձայն առան​ձին պետական կառա​վար​ման մարմիններ ՀՀ կառավարության հաստատմանը պետք է ներ​կա​յաց​նեն տվյալ տարվա պետական բյուջեով իրենց գծով նախատեսված առանձին ծախսերի գծով տա​րե​կան ծրագրեր: 
Նախագիծը համապատասխանում է միջազգային պայմանագրերով ստանձնած պար​տա​վո​րու​թ​յուններին:

4. ՏԵՂԵԿԱՆՔ

Նախագծի նախագծմանը և քննարկմանը հասարակաության մասնակցության մասին

Նախագծի վերաբերյալ հասարակությունը իրազեկվել է այն ՀՀ ֆինանսների նախարարության վեբ-կայքում տեղադրելու միջոցով: Նախագծի նախագծմանը և քննարկմանը հասարակությունը չի ներ​​գրավվել` դրա անհրաժեշտութ​յան բացակայության պատճառով` ելնելով Նախագծով կար​գա​վոր​վող հարցերի շրջանակից և բնույ​թից:
5. ԵԶՐԱԿԱՑՈՒԹՅՈՒՆՆԵՐ

ստացված ազդեցության գնահատողներից` «Իրավական ակտերի մասին» ՀՀ օրենքի 27.1-րդ հոդվածի առաջին մասով նախատեսված դեպքում 

Ելնելով Նախագծով կարգավորվող հարցերի շրջանակից և բնույթից նշված իրավական ակտի ազդեցության գնահատման մասին «Իրավական ակտերի մասին» ՀՀ օրենքի 27.1 հոդվածի առաջին մասով նախատեսված պա​հան​ջը տվյալ դեպքում կիրառելի չէ:

6. ԱՄՓՈՓԱԹԵՐԹԻԿ
Նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

Նախագծի վերաբերյալ պետական կառավարման մարմիններից ստացված դիտո​ղու​թ​յուն​ների և առաջարկությունների, դրանց ընդունման կամ չընդունման մասին ամփոփաթերթիկը կցվում է:

